
                     Вандроўка да зуброў 
 
 

КАБ СУСТРЭЦЦА 
З ЭКЗАТЫЧНЫМІ 
ЖЫВЕЛАМІ, А 

ТАКСАМА ЎБАЧЫЦЬ ПЯЦІСОТГАДОВЫЯ 
ЛІЯНЫ, АБНЯЦЦА 3 ВЕКАВЫМІ ДУБАМІ, 
ТУРЫСТЫ 3 УСЯГО СВЕТУ ЕДУЦЬ НА 
ПАЛЕССЕ I Ў БЕЛАВЕЖСКУЮ ПУШЧУ. 

Беларусь, якая знаходзіцца ў самым 
цэнтры еўропы I па плошчы роўная 
брытанскаму каралеўству, па-сапраўднаму 
толькі адкрываецца перад цэлым светам: як 
месца, дзе сустракаюцца заходняя і 
ўсходняя культуры, праваслаўе і каталіцтва, 
мусульманства і іудаізм. Унікальная зямля. 
Але вылучаецца яна не толькі сваёй 
пстарычнай спадчынай. Тут захаваліся 
некранутыя людской цывілізацыяй куткі, дзе 
жывуць рэдкія віды жывёл, растуць 
экзатычныя расліны.Урэшце, Беларусь – 
апошняе месца на планеце, дзе ацалела ў 
дзікай прыродзе папуляцыя зуброў. 
Замежныя госці даўно адзначылі і прызналі 
той факт, што ў Беларусі захавалася 
унікальная, часам проста-такі першабытная 
натура: і культура, і прырода. 

Знатакі некранутай цывілізацыяй 
прыроды накіроўваюцца ў Беларусь усё 
часцей. Пасля таго як летась Белавежская 
пушча, найстарэйшы ў свеце запаведнік, 
адзначыла 600-годдзе, пра яе унікальны 
раслінны і жывёльны свет даведаліся 
мільены людзей ва ўсім свеце. Але акрамя 
Белавежы ёсць яшчэ шмат незвычайных 
месцаў па суседстве. Так, знатакі 
абавязкова параяць наведаць раён ракі 
Прыпяць. Гэты край некранутых лясоў і 
балот нездарма называюць "беларускай 
Амазонкай". На поўначы Беларусі 
захаваліся най-чысцейшыя азёры, з якіх 
можна піць сырую ваду і ў якіх жывуць 
"дагістарычныя" рачкі. У Заходняй Еўропе 
звычайны воўк у дзіковінку, а на 
Віцебшчыне і мядзведзі водзяцца. 
Нягледзячы на маштабную меліярацыю, 
якая праводзілася ў мінулым стагоддзі, у 
Беларусі захаваліся найкаштоўнейшыя 
экасістэмы, у тым яіку нізінныя балоты, якія 
з'яўляюцца не толькі "лёгкімі" Еўропы, але і 
месцамі пражывання дзесяткаў асабліва 
ахоўных відаў флоры і фауны. Акрамя таго, 

на дзічыну можна нетолькі глядзець, але і 
паляваць, нават на зуброў! 

 
СІБІР ПА СУСЕДСТВЕ. Пра 

магчымасці Беларусі ў галіне экалагічнага і 
паляўнічага турызму, аднак, яшчэ 
недастаткова інфармавана замежная 
публіка. Пакуль у аматараў сафары больш 
"модныя" рэкі і паўпустыні Афрыкі, чым 
палеская Амазонія і нетры Белавежскай 
пушчы. Між тым, Чэслаў Шульга, намеснік 
міністра спорту і турызму Беларусі, лічыць, 
што "ў плане канкурэнтаздольнасці і 
ліквіднасці беларуская прырода знаходзіцца 
на вельмі высокім узроўні": "Мы можам па 
праву ганарыцца гэтым і пазіцыяніраваць 
сябе як краіна ў цэнтры Еўропы, якая 
захавала дзікую прыроду практычна ў 
першародным выглядзе". 

Сяргей Плыткевіч, фатограф і 
падарожнік, адзначае, што ў Беларусі 
спалучаюцца прыродная экзотыка і зручнае 
геаграфічнае становішча. I не бяда, што 
краіна не мае выхаду да мора: "У нас няма 
мора, гор, але я аб'ездзіў Беларусь уздоўж і 
ўпоперак, з фотаапаратам "паляваў" на 
дзесяткі, сотні відаў жывёл і магу 
сцвярджаць, што наша краіна мае дзікую, 
некранутую чалавекам прыроду. Улічваючы 
наша геаграфічнае становішча ў Еўропе, мы 
ў стане прапанаваць на турыстычным рынку 
канкурэнтаздолііны прадукт. Тут не 
аддаленая Сібір і не Руская Поўнач, куды 
цяжка дабірацца, а прадстаўленыя віды 
жывёл і раслін не менш цікавыя, чым у тых 
рэгіёнах". 

 
ШОК АД ЗЕЛЯНІНЫ. Напэўна, 

першыя, хто ацаніў хараство беларускай 
прыроды, — гэта жыхары краін Усходу. 
Мікалай Такуноў, намеснік дырэктара 
кампаніі "Знешінтурыст", даўно працуе з 
турыстамі з арабскіх краін, і вось якую 
выснову ен зрабіў у выкіку шматгадовага 
супрацоўніцтва: "Жыхароў Блізкага Усходу 
прыцягваюць нашы запаведнікі. Яны ў шоку 
ад таго, колькі ў нас зеляніны, ад нашых рэк, 
палёў". 

Марыя Філіповіч, дырэктар кампаніі 
"Белінтурыст", добра ведае родныя 

мясціны, але пасля таго як вярнулася з 
турнэ па Прыпяці, была шакіравана не менш 
за арабскіх гасцей ад таго багацця, якое 
акаляе беларусаў: "Прыродныя багацці — 
адна з вартасцяў нашай краіны з пункту 
гледжання ўязнога турызму. Пра гэта, 
дарэчы, гаварыў падчас візіту ў Беларусь 
Франчэска Франжыялі, кіраўнік Сусветнай 
турыстычнай арганізацыі. На Захадзе тры 
дрэвы ўжо лічацца скверам, уся зямля 
падзелена паміж гаспадарамі. Таму 
італьянцы, прыязджаючы да нас і чуючы, 
што ў лес можна свабодна хадзіць і збіраць 
грыбы, слупянеюць. У іх у лесе можна 
рухацца толькі па спецыяльных дарожках і 
па паказальніках, а ў нас усё дзяржаўнае і 
даступнае. Басейн ракі Прыпяць нездарма 
называюць палескай Амазоніяй. Я не магу 
забыць як плыла па гэтай шырокай рацэ на 
маторнай лодцы з калегамі. I адзін раптам 
усклікнуў: "Я толькі што вярнуўся з Замбіі, 
але не атрымаў там — у Афрыцы! — такіх 
моцных уражанняў, як на нашай Прыпяці". А 
на Прыпяці было чаму здзіўляцца. Рака 
разлілася: дубы стаялі "па калена" ў вадзе, 
над намі лёталі вялізныя сінія стракозы, а 
ўвечары мы ўласнаручна вылавілі 70-
кілаграмовага сома..." 

 
НА ВЁСКУ, ДА СТРАУСАЎ! Экалагічны 

турызм — самы, бадай, перспектыўны 
напрамак з усіх відаў турызму ў Беларусь, 
лічыць Чэслаў Шульга. Намеснік міністра 
спорту і турызму прывёў такія дадзеныя: па 
ацэнках Сусветнай турыстычнай 
арганізацыі, у заходніх краінах больш за 5 
мільенаў чалавек актыўна захапляюцца 
экалагічным турызмам. А калі паглядзець на 
вынікі выбараў у Еўрапейскім Саюзе, то 
каля 9 працэнтаў галасоў атрымлівае 
Партыя зялёных. Зыходзячы з гэтых 
дадзеных, можна меркаваць, якая колькасць 
людзей можа стаць патэнцыяльнымі 
ўдзельнікамі экатураў у Беларусь. Гэта 
мільены. А якія магчымасці падарожнікам 
прадастаўляюць "на месцах"? Прыязджаем 
мы, напрыклад, у якую-небудзь экзатычную 
краіну, нам адразу прапакоўваюць тур у 
джунглі, дзе захавалася першабытная 
прырода і ў той жа час створана 
турыстычная інфрасі руктура: можна 
ўбачыць сапраўдную экзотыку, 
сфатаграфавацца, паесці. У Беларусі 
таксама ёсць аналагічныя аб'екты — 
напрыклад, страусіная ферма ў Пастаўскім 

раёне. Акрамя таго, нагадаў Сяргей 
Плыткевіч, у Пастаўскім раёне Віцебскай 
вобласці выдагныя экскурсійныя праграмы 
прапаноўвае мясцовы гід Ягор Шушкевіч. 
"Такія знатакі свайго краю, як Шушкевіч, 
могуць "закрыць" цэлыя рэгіёны" — 
ацэньвае чалавечы патэнцыял беларусаў 
Плыткевіч. — Але, гаворачы аб экатурызме, 
я ўключыў бы ў гэта паняцце не толькі 
прыроду, але і гісторыка-культурныя 
асаблівасці таго або іншага рэгіёну, 
мясцовыя традыцыі. Акрамя прыроды, у нас 
у краіне ацалела некалькі аўтэнтычных 
весак, якія можна "камбінаваць" і з 
прыродай, і з паляваннем — з любымі 
турамі. Адна з такіх, найбольш тыповая — 
Кудрычы, ля ўпадзення ракі Ясельды ў 
Прыпяць. Кудрычы тым і незвычайныя, што 
там ацалела многае з таго, што амаль 
паўсюдна выйшла з ужывання ў сучасным 
жыцці: стрэхі крыты чаротам, людзі 
карыстаюцца самаробным хатнім 
начыннем". 

 
АБЯЦАНАГА ТРЫ ГАДЫ ЧАКАЮЦЬ. 

Турыстычны рынак Беларусі на 90 
працэнтаў складаецца з прыватных фірмаў. 
Супрацоўнікі гэтых кампаній умеюць добра 
сустрэць госця, размясціць у гасцініцы. 
Мікалай Козак, дырэктар дзяржаўнага 
прадпрыемства "Белдзяржпаляванне", 
пераконвае: "Наша прадпрыемства змагло 
стварыць адладжаную сістэму прыёму 
гасцей. Мы сустракаем іх у аэрапорце, 
размяшчаем у добрай гасцініцы, па жаданні 
арганізуем экскурсію, прадастаўляем егера, 
транспарт для палявання, паслугі па 
апрацоўцы трафеяў, неабходныя 
дакументы. Вядома, усё гэта склалася ў 
сістэму дзякуючы вопыту, спробам і 
памылкам. У апошні час мы прымалі 
немцаў, іспанцаў і загадзя па Інтэрнэце 
паведамлялі ім экскурсійную праграму. Яны 
з вялікай цікавасцю пацвердзілі жаданне 
паглядзець Мінск, наведаць этнаграфічную 
вёску "Дудуткі". 

Але мала пажадаць прыехаць за 
экзотыкай. Сёння ўжо трэба станавіцца ў 
чаргу. Так, паводле слоў Галіны 
Забур'янавай, загадчыка сектара турызму 
Упраўлення справамі Прэзідэнта, усе туры ў 
паляўнічыя гаспадаркі, падпарадкаваныя яе 
ведамству, прададзены на тры гады 
наперад. Што датычыцца самага галоўнага 
ляснога багацця краіны, Белавежскай 

пушчы, то нацыянальны парк прымае ў год 
каля 187 тысяч чалавек, аднак па рэк-
рэацыйнай нагрузцы там узяты "паталок" — 
гаворка ўжо ідзе не аб павелічэнні колькасці 
наведвальнікаў, а аб пашырэнні спектра 
паслуг. 

 
ЛЯСНАЯ КАЗКА. Для тых, каму не 

хопіць месца ў Белавежы, неўзабаве, аднак, 
з'явіцца альтэрнатыва. Пачынаецца 
стварэнне інфраструктуры адпачынку ў 
яшчэ адной пушчы — Налібоцкай. Налібокі, 
як іх называюць ва ўжытку, размешчаны 
недалека ад Мінска — і ў гэтым іх галоўны 
плюс. Тут таксама водзяцца зубры. Але калі 
ў Белавежы "кароль" становішча — Дзед 
Мароз, убачыць якога імкнуцца і дарослыя і 
дзеці, і ўлетку і ўзімку, то ў Налібоках 
"паселяць" яшчэ і герояў беларускіх 
народных паданняў. 

Ужо сёння машыны, якія ўязджаюць на 
тэрыгорыю пушчы, сустракае Баба-Яга. Яна 
тармозіць мікрааўтобус, заходзіць у салон і 
патрабуе, выкуп. Гэта, вядома, гульня. 
Потым Яга вядзе "палонных" у сваю хатку, 
дзе прапаноўвае згуляць у рулетку. Вельмі 
незвычайнае, скажам так, спалучэнне казкі і 
сучаснасці. 

Да вясны ў Налібоцкай пушчы 
пабудуюць рэзідэнцыю для мясцовага 
Дзеда Мароза — на беразе ракі. Дарэчы, па 
адной з версій, у гэтых краях нарадзіўся 
яшчз адзін вядомы герой, праўда, даўно 
мінулых дзён. Гэта паэт Мікалай Гусоўскі, 
які ў XVI стагоддзі напісаў знакамітую 
"Песню пра зубра" — паэму аб харастве 
беларускай прыроды. 

 
ДЗЕ ЖЫВЕ ВЯРТЛЯВАЯ 

ЧАРАЦЯНКА? Намеснік міністра лясной 
гаспадаркі Мікалай Юшкевіч пацвярджае 
тэндэнцыю павелічэння колькасці жадаючых 
наведаць беларускія лясы: "Беларусь у 
2009 годзе стала трэцяй краінай у Еўроне 
па колькасці замежных паляўнічых, якія 
наведалі яе, - пасля Расіі і Венгрыі. Аднак у 
сярэднім толькі працэнтаў 15 замежнікаў 
прыязджаюць у нашы паляўнічыя гаспадаркі 
даеля выстралу і трафея, у асноўным жа 
грамадзяне іншых дзяржаў адначываюць на 
паляўнічых базах, многія з якіх на ўзроўні 
камфорту не саступаюць добрым 
пансіянатам. Нярэдка замежнікі 
прыязджаюць сем'ямі, адзін член сям'і 
палюе, астатнія адпачываюць, ездзяць на 

экскурсіі, рыбачаць, ходзяць у грыбы і 
ягады". 

Дарэчы, у апошні час змяніўся 
прынцып прыёму замежных паляўнічых. 
Яны ўраўнаваны ў правах з беларусамі. I 
гэта варга таго. На замежных паляўнічых 
турыстах у 2008 годзе Беларусь зарабіла 
каля 2 мільёнаў долараў. Лічбы гавораць аб 
тым, што за апошнін тры гады 
прыбытковасць паляўнічых гаспадарак 
вырасла ў 5—10, а сям-там і ў 15 разоў. 
Колькасць жывёл у паляўнічых гаспадарках 
пастаянна расце. Цяпер у краіне 120 тысяч 
капытных. 

Адкуль замежнаму турысту даведацца 
пра магчымасці падарожжа па 
нацыянальных парках, пра адпачынак у 
паляўнічых гаспадарках Беларусі? 
Выканаўчы дырэктар турыстычнай кампаніі 
"Майстар падарожжаў" Ігар Чарназіпуннікаў 
дзеліцца вопытам работы з нямецкімі 
гасцямі: "Для заходняга паляўнічага лепшая 
рэклама — гэта аповед іншага паляўнічага". 
А Сяргей Плыткевіч раіць шукаць 
спецыялістаў па інтэрнэце: "Рызыкі можна 
пазбегнуць, калі працаваць з 
прафесіяналамі. Ёсць, напрыклад, 
арганізацыя "Ахова птушак Бацькаўшчыны", 
супрацоўнікі якой выдатна ведаюць, дзе 
жыве такая рэдкая птушка, як вяртлявая 
чарацянка. Спецыялісты з названай 
арганізацыі са стопрацэнтнай верагоднасцю 
могуць паказаць любую птушку, якая і 
няздуецца на тэрыторыі Беларусі". 

Зрэшты, у саміх паляўнічых 
гаспадарках працуюць людзі, якія ведаюць 
свае лясы як уласныя пяць пальцаў. На 
тэрыторыі Навагрудскага лясгаса, на 
ўскраіне старажытнага мястэчка Любча, на 
беразе Немана, пабудаваны новы 
паляўнічы комплекс. У доме шэсць 
спальных месцаў, есць цэнтральнае 
ацяпленне, нават більярд і свая кухня. Для 
замежнага госця суткі з находжання 
абыдуцца ўсяго ў 15 еўра (і столькі ж за 
харчаванне). 

— Мы ўмеем арганізаваць адпачынак 
на вышэйшым узроўні, — адзначае 
дырэктар лясгаса Аляксандр Дасько. — 
Нашы госці ні разу не ад'язджалі без 
здабычы. У студзені палююць на аленя, 
кабана,у красавіку—на гусей, у маі 
выходзяць на ўзлесак кабан і казуля. 

Замежнікаў прымаць пачалі 
параўнальна позна — толькі ў 2008 годзе. 3 

тых часоў навагрудскія лясы наведалі 
літоўцы, расіяне, а таксама паляўнічыя з 
Францыі, Італіі і Іспаніі. 

 
БЕССМЯРОТНАЯ ЛІЯНА. Пакупь 

лясгасы развіваюць інфраструктуру, самым 
дасканалым прыродным комплексам 
застаецца Белавежская пушча. Сюды варта 
запісвацца на экскурсіі. У пушчы ўсё не так, 
як у іншых лясах. У гэтым месцы змяшаліся 
эпохі і кліматычныя паясы. Таму 
сустракаюцца нават такія расліны, якія 
даўно павінны былі тут знікнуць. Але 
жывуць. 

Белавежская пушча разбіта на 
кварталы. У 713-м знаходзіцца знакаміты 
маёнтак Дзеда Мароза. А па суседстве — 
712 квартал: прыгожая дуброва са 
стараўзроставымі дрэвамі. 

Валянціна Худзякова, батанік, 
навуковы супрацоўнік Нацыянальнага парку 
"Белавежская пушча" інтрыгуе: 
"Белавежская пушча — як машына часу. 
Каб уявіць, якімі раслінамі была "населена" 
краіна ў мінулым, трэба зайсці ў запаведны 
гушчар" 

Худзякова пакажа расліны, асноўны 
арэал якіх сёння — Цэнтральная Еўропа. 
Белавежа — востраў у Беларусі, дзе 
сустракаюцца віды, якіх даўно няма на 
асноўнай тэрыторыі краіны. Самы рэдкі від 
тут — плюшч. На беразе возера Лядское 
плюшч абвіў саракагадовую бярозу. 
Валянціна Худзякова запэўнівае, што гэта 
адзін з нямногіх плюшчоў у пушчы і да ўсяго 
іншага — адзіная ў Беларусі вечназяленая 
ліяна. Але на гэтым рэкорды не 
заканчваюцца. Ліяна гэтая хоць і рэдкая, 
але жывучая — яе ўзрост можа дасягаць 
пяцісот гадоў, як у дубоў. Ліяна, між іншым, 
цвіце. Але адзін раз у жыцці. У 2008 годзе, 
урэшце, здарыўся цуд — з’явіліся кветкі! 
Худзякова гэта заўважыла выпадкова. Хто 
ведае, магчыма, у адным з беларускіх лясоў 
і вам, шважаны турыст, пашанцуе сустрэцца 
з цудам прыроды. 

Віктар Корбут 
МЕРКАВАННЕ ЭКСПЕРТА 
Рыкус Хульшэр, кіраўнік 

турыстычнай фірмы, эколаг, Амстэрдам 
(Галандыя): 

"Дзе, як не ў Беларусі, убачыш дубы, 
якія па паўтысячы гадоў?" — У Беларусь я 
прыехаў праз Польшчу. У Польшчы ёсць 
свая Белавежская пушча — частка некалі 

адзінага запаведніка. У Галандыі шмат 
людзей, якія цікавяцца прыродай, і ўсе яны 
шмаг чулі пра багацце лясоў вашай краіны. 
Але што датычыцца пушчы, то гэта для ўсіх 
еўрапейцаў вялікая каштоўнасць. Для 
галандцэў у асаблівасці. Бо тут лес 
некрануты чалавекам. Старое дрэва, калі 
ўпала, то ляжыць на зямлі — сыходзіць у 
яе, дзякуючы чаму захоўваецца натуральны 
баланс мікра арганізмаў. Ва ўмовах, калі на 
Зямлі гэты баланс парушаны, у Беларусі 
ёсць куток, дзе ўсё засталося такім жа, як 
многія тысячы гадоў назад. I дзе яшчэ 
ўбачыш дубы, якім па паўтысячы гадоў? 
Толькі ў Беларусі, у Белавежы. Асабліва 
адзначу інфраструктуру нацыянальнага 
парку. Тут не толькі ўтульная гасцініца, 
прафесійныя экскурсаводы. Вельмі радуе, 
што вакол пушчы з'яўляюцца 
аграэкасядзібы. Гэта прыцягвае турыстаў з 
Заходняй Еўропы. 

